
BİLİK İQTİSADİYYATINDA İNFORMASİYANIN YERİ  
 

Xülasә 
Tәdqiqatın mәqsәdi –bilik iqtisadiyyatında informasiyanın rolunu göstәrmәkdir. Müәllif informasiya, 

mәlumat vә bilik arasında oxşar vә fәrqli cәhәtlәri, informasiyanın xüsusiyyәtlәrini araşdırmışdır.    
Nәticәdә informasiya strateji ehtiyat kimi qiymәtlәndirilmişdir. 
Açar sözlәri: bilik iqtisadiyyatı, informasiya, verilәn, bilik, informasiya tәminatı. 
 
GİRİŞ 
Müasir dövrdә iqtisadi inkişafın bütün 

sәviyyәlәrindә yeni amillәr müәyyәn edilir, 
iqtisadiyyatda yeni hadisәlәr vә proseslәr baş 
verir. Alimlәr bunun әsas sәbәbini bilik iqtisa-
diyyatına keçiddә görürlәr. 

Bilik iqtisadiyyatının giriş qapısını “infor-
masiya inqilabı” tәşkil edir vә onun fәrqlәndi-
rici xüsusiyyәti gündәlik informasiyadan isti-
fadәdir.  

İnformasiya ehtiyatları hәmişә var idi, an-
caq iqtisadi kateqoriyaya aid edilmirdi. Bilik 
iqtisadiyyatında diqqәt vә vaciblik әnәnәvi 
ehtiyatlardan informasiya ehtiyatlarına keçir. 
Klassik iqtisadi kateqoriyalara tәbii ehtiyatlar, 
insan, maliyyә, energetika vә s. aid edilirdi. 
Bildiyimiz kimi, cәmiyyәtdә daha çox güc 
maddi istehsala yönәlir. Maddi istehsalın av-
tomatlaşdırılması iş gücünü әqli istehsalda, 
informasiya mәhsulu vә xidmәtindә cәmlәş-
dirmәyә imkan verir. Bu proses maddi isteh-
salda informasiya, bilik vә әqli ön plana çәkir. 
B. Kompeyn qeyd etmişdir ki, informasiya 
hәmişә ehtiyat olub, lakin yalnız bu yaxınlarda 
biz iqtisadçılar informasiyanı maddi vә enerji 
ehtiyatları ilә bir sәviyyәdә qәbul etmәyә baş-
lamışıq. 

 
İnformasiyanın әsasları 
İnformasiyanın tәrifi vә birmәnalı izahı 

yoxdur. İnformasiya çox geniş mәhvum olub, 
bütün elmi sahәlәrә aiddir vә çoxşaxәli xüsu-
siyәtә malikdir.  

İnformasiya – latın sözü olub (Informatio)- 
mәlumat, izahat, tanışlıq mәnalarını daşıyır. 
Bir çox әdәbiyyatda istifadә sahәsindәn asılı 
olaraq bu sözün izahı müxtәlif şәkildә verilir. 

Mәsәlәn, vikipediyada: “İnformasiya (lat. In-
formatio- mәlumatlandırmaq, formaya sal-
maq)- abstrakt anlayış, hara çatdırılmasından 
asılı olmayaraq çoxşaxәli mәlumat. Tәbiәtdә 
vә cәmiyyәtdә bizi әhatә edәn obyekt-
lәr,hadisәlәr, onların xassәlәri, qarşılıqlı mü-
nasibәtlәri haqqında mәlumatlar yığımı olub, 
onlara dair biliklәri çoxaltmaq mәqsәdi daşı-
yır”[8]. 

Digәr mәnbәdә: “İnformasiya – sistemin 
tamlığını saxlamaq şәrti ilә dәyişilmiş obyek-
tin әks olunmasının nәticәsi, әlaqә formaları 
vasitәsi ilә ifadә edilmәsinә deyilir”. Informa-
siya – bәzi mәlumatlar, hәr hansı verilәnlәrin, 
biliklәrin vә s. mәcmusu ilә ifadә edilәn elmin 
ümumi anlayışlarından biridir”[1].  

İnformasiya – insanların bir-biri ilә qarşı-
lıqlı tәsiri vә ümumiyyәtlә dünyanın dәrk 
edilmәsi vasitәsidir. İnformasiya ilkin vә 
mәzmunludur. O, daşıyıcısız mövcud deyil. 
İnformasiya sәs, yazı, qrafik, görmә, elektrik 
vә s. vasitәsi ilә ötürülür. İnformasiya saxla-
nılma, ötürülmә, emal vә s. xüsusiyyәtlәrindәn 
asılı olaraq müxtәlif olur. Bu gün әn çox isti-
fadә edilәn informasiya növü mәtn vә elektron 
informasiyadır.  

“İnformasiya”nın tәrifi olmasa belә o, 
ümumilikdә dünyanın dәrk edilmәsinin ye-
ganә vasitәsidir.  

İnformasiya aşağıdakı xüsusiyyәtlәrә ma-
likdir: 
 Informasiya tamlığı. Bu xüsusiyyәt in-

formasiyanın keyfiyyәtini xarakterizә edir vә 
qәrar qәbul edilmәsindә verilәnlәrin kifayәtli-
liyini müәyyәn edir. Başqa sözlә informasiya 
lazım olan bütün verilәnlәr dәstini әhatә 
etmәlidir. 

UOT: 338:37; 338:004;330.47;338:001 
JEL: İ-20; G-14 

 Informasiya etibarlığı. İnformasiya 
etibarlı vә etibarsız ola bilәr. Etibarsız infor-
masiyada “informasiya küyü” ola bilәr. Küy 
çoxaldıqca informasiya etibarlığı azalır. 
 Informasiyanın dәyәri (qiymәtliliyi). 

İnformasiyanın dәyәri abstrakt ola bilmәz. 
İnformasiya müәyyәn istifadәçilәr üçün fayda-
lı vә qiymәtli olmalıdır. 
 İnformasiya adekvatlığı. İnformasiya-

nın obyektin real vәziyyәtinә uyğunluq 
dәrәcәsini әks etdirir. Adekvat informasiya – 
tam vә etibarlı informasiyadır. 
 Aktual informasiya. İnformasiya ak-

tual olmalıdır, başqa sözlә köhnәlmәmәlidir. 
Bu xüsusiyyәt informasiyanın zaman anına 
uyğunluq dәrәcәsini әks etdirir. 
 Aydın informasiya. İnformasiya is-

tiqamәtlәndirilmiş әhatә üçün başa düşülәn 
olmalıdır. 
 İnformasiya açıqlığı. Açıqlıq informa-

siyanı qәbul etmәk imkanlarını xarakterizә 
edir. Bu xüsusiyyәt eyni zamanda verilәnlәrin 
vә adekvat üsulların açıqlığına tәsir edir. 
 İnformasiya subyektivliyi. İnformasiya 

subyektiv xarakter daşıyır, o subyektin (in-
formasiyanı qәbul edәn) qәbul etmә dәrәcәsi 
ilә müәyyәn edilir. 
 İnformasiyaya qoyulan tәlәblәr aşağı-

dakılardır: 
 Dinamiklik. İnformasiya verilәnlәr vә 

üsullar qarşılıqlı fәaliyyәtdә olan anda möv-
cuddur, başqa sözlә informasiya prosesindә. 
Qalan vaxtda o verilәnlәr vәziyyәtindә olur. 
 İstifadә edilәn üsulların adekvatlığı.  
Informasiya verilәnlәrdәn alınır. Eyni ve-

rilәnlәri istifadәsi zamanı müxtәlif informasi-
yalar alına bilәr. Bu seçilәn emal üsullarının 
adekvatlığından asılıdır. 

Verilәnlәr obyektiv olur, üsullar isә sub-
yektiv. Çünki üsulların әsasını subyektiv ha-
zırlanmış alqoritmlәr tәşkil edir. Belәliklә, 
informasiya obyektiv verilәnlәr vә subyektiv 
üsulların dialektik qarşılıqlı fәaliyyәti anında 
yaranır vә mövcud olur. 

İdarәetmәdә informasiya qәrar qәbul 
etmәnin tәrkib hissәsidir. İdarәetmәdә infor-
masiya mәnbәyindәn asılı olaraq iki yerә bö-
lünür: daxili vә xarici. Digәr tәrәfdәn informa-
siya faktiki vә proqnozlaşdırılan ola bilәr. Fak-

tiki informasiyaya hәyata keçәn faktları xarak-
terizә edir vә dәqiq olur. Proqnozlaşdırılan 
informasiya hesablanan vә ya tәxmin edilәn 
olur vә müәyyәn xәtaya malikdir. İnformasi-
yanı yaratmaq, ötürmәk, saxlamaq, emal 
etmәk mümkündür[20]. 

İnformasiya, verilәnlәr vә bilik 
Cәmiyyәtin vә texnologiyaların inkişafı ilә 

informasiyanın daha yeni xüsusiyyәtlәri açılır. 
Digәr tәrәfdәn çox vaxt informasiyanı bilik vә 
verilәnlәrdәn fәrqlәndirә bilmirik. Bilik in-
formasiya sәviyyәsi(kateqoriyası) ilә müәyyәn 
edilir 

Biliklәr isә müәyyәn faktlar vә onlar ara-
sındakı asılılıqlar şәklindә ifadә olunur.  

Bilik – qoyulan problemi (mәsәlәni) hәll 
edәn faktlar, qanunauyğunluqlar vә qaydaların 
mәcmusudur. 

Belәliklә, bilik informasiyanın formalaş-
ması, verilәnlәrin toplanması, ötürülmәsi, 
emalı prosesindә baş verir. İnformasiyadan 
biliyin alınması müxtәlif növ informasiyanın 
qarşılıqlı әlaqәsinin paylaşması әsasında baş 
verir. İnformasiya toplanıb vә әvvәlcәdәn 
müәyyәn edilmәyәn nәticәnin alınmasına ötü-
rülәndә bilik әldә edilir.  

Әslindә öz-özlüyündә informasiya tәmiz 
halda әhәmiyyәt kәsb etmir. Burdan da alınır 
ki, informasiya simvol şәklindә tәtbiqi va-
sitәlәrin kömәyi ilә ötürülәn kiminsә faktiki 
biliyidir. İnformasiya tәmiz halda ötürülә, 
qәbul edilә vә ya saxlanıla bilmәz. Onun daşı-
yıcısı verilәnlәrdir. Belәliklә, informasiya da-
şıyıcısız mövcud deyil [10]. 

Denxen Qreyә görә: ”...bilik insanların 
praktiki tәcrübәsi, qabiliyyәtlәri, ideyaları, 
intuisiya, әqidә vә motivasiyası potensialı ilә 
birgә istifadә edilәn informasiya vә ve-
rilәnlәrdi”. 

Bilik onu informasiyadan ayıran müәyyәn 
xüsusiyyәtlәrә malikdir: 
 Strukturluq. Bilik ”rәflәr üzrә dü-

zülmәlidir” 
 Keçidә vә mәnimsәmәyә rahat. İnsan 

üçün bu tez başa düşmәk vә yadda saxlamaq 
qabiliyyәti vә ya tam әksinә biliyә keçid va-
sitәsidir. 

 Lakonik (Mәzmunluluq). Lakoniklik 
biliyi tez mәnimsәmәyә vә emal etmәyә im-
kan verir vә “faydalılıq әmsalını” artırır.  
 Tәkzib etmә. Bilik bir-birini tәkzib 

etmәmәlidir 
 Emal proseduru. Bilik istifadә üçün la-

zımdır. Biliyin әsas xüsusiyyәtlәrindәn biri – 
başqasına ötürülmәsi vә onun әsasında nәticә 
vermәk qabiliyyәtidir. Onun üçün biliyin ema-
lı proseduru olmalıdır.  

Demәli, emal, nәticә vә emal üçün ve-
rilәnlәrin strukturunun hazırlanması prosedu-
runun sistemlәrin nәticә vermәk qabiliyyәtinin 
olmasıdır, başqa sözlә xüsusi bilik formatının 
olmasıdır. 

Belәliklә, “bilik”, “informasiya” vә “ve-
rilәnlәr” anlayışlarını müqayisә edәk. ”İnfor-
masiya” prosesin birbaşa mahiyyәti ilә, “bilik” 
isә prosesin keyfiyyәti ilә bağlıdır. “Bilik” 
qәrar qәbul etmә prosesini ilә sıx bağlıdır. 

Bu anlayışlar fәrqli olsalar da әlaqәlidirlәr. 
Onlar bir axının hissәlәridir: girişdә verilәnlәr 
durur, onların ötürülmәsi prosesindә informa-
siya yaranır vә müәyyәn şәraitdә informasiya-
nın istifadәsinin nәticәsindә bilik yaranır. 

İnformasiya piramidası üzrә yuxarı hәrәkәt 
etdikcә verilәnlәrin hәcmi bilik dәyәrinә keçir. 
Verilәnlәrin hәcminin böyüklüyü heç dә bili-
yin alınması deyil vә biliyin olmasına zәmanәt 
vermir. Alınan biliyin dәyәri ilә verilәnlәrin 
emalı prosedurunun keyfiyyәt vә gücü arasın-
da müәyyәn asılılıq var. Biliyin alınması üçün 
keyfiyyәtli verilәnlәrin emalı proseduru olma-
lıdır(şәkil 1).İnformasiya – idarәetmә 
mәsәlәlәrinin hәlli üçün istifadә olunan dәrk 
vә emal edilәn verilәnlәrdir. Verilәnlәr tәşki-
latda vә onun sәrhәdlәrindәn kәnarda baş 
verәn proses vә hadisәlәri әks etdirir. Müәs-
sisәnin müvәffәqiyyәtli fәaliyyәti üçün kifayәt 
qәdәr informasiya әldә etmәk lazım gәlir. Bu-
nun üçün verilәnlәri toplamaq, onları işlәmәk, 
sonrakı istifadәçilәr üçün rahat formaya sal-
maq vә alınan nәticәlәri istifadәçilәrә ötürmәk 
tәlәb olunur. İstifadәçi yığılacaq verilәnlәri 
dәqiqlәşdirә, hәmçinin tamlıq, dәqiqlik vә 
alınan nәticәlәrin tәqdim edilmә forması 
nöqteyi-nәzәrindәn onların emal üsullarına 
düzәliş verә bilәr. 

 

 

Şәkil 1. İnformasiya piramidası 
 

İnformasiya iqtisadiyyatı – iqtisadiyyata 
yönәlib, informasiyanın iqtisadi qәrara tәsirini 
öyrәnir. İnformasiyaya qeyd olunmuş meyar 
kimi baxılır, çünki o asan yayılır, lakin çәtin 
nәzarәt edilir. Onu yaratmaq asandır, ancaq ona 
etibar etmәk çәtindir, çünki o bir çox qәrarlara 

tәsir edir. İnformasiyanın belә xüsusi tәbiәti 
iqtisadiyyata tәsir edir[1]. 

İnformasiyaya onun iqtisadi fәaliyyәtdә işti-
rakı dәrәcәsini vә onun iqtisadi proseslәrә vә 
hadisәlәrә tәsirini müәyyәn etmәk nöqteyi-
nәzәrindәn baxılsa, onda “informasiya – sub-
yektin müәyyәn mәqsәdlәrini hәyata keçirmәyә 

Bilik

İnformasiya

kömәk edәn risk vә qeyri-müәyyәnliyin azal-
dılması vasitәsidir” [14]. Bu açıqlama informa-
siyanın vәziyyәtdәn vә onun gәlәcәk inkişafın-
dan asılı olaraq qeyri-müәyyәnliyi azaltmaq 
hesabına gәlir gәtirmәk imkanları nәzәrә alınır. 

İnformasiya vә informasiya iqtisadiyyatında 
onun ali sәviyyәsi olan bilik iqtisadi töhfәdir. 
Çünki onun mәğzi fәrdlәri, iqtisadi agentlәri 
tәmin edir vә ehtiyat kimi istifadә edilir. 

Bu gün müasir informasiya texnologiyaları-
nın sürәtli inkişafı vә informasiyanın bolluğu 
qarşısında onun qәbul edilmәsi, istifadәsi şәra-
әtini vә yeni biliklәrin yaradılması imkanlarını 
mәhdudlaşdıran bir çox amillәr mövcuddur. 
Forması vә mәzmununa görә informasiya bu vә 
ya digәr keyfiyyәtә malik ola bilәr. Ona görә dә 
informasiya vә biliyin ictimai vә ya özәl olma-
sının sәrhәdlәri dәqiq deyil. Bu da onun mül-
kiyyәt xüsusiyyәtlәrinin vә tәhlükәsizliyinin 
tәnzimlәnmәsini çәtinlәşdirir [13]. Bu baxımdan 
onun vacib meyarlarından biri informasiyanın 
kommersiyalaşdırılması vә onun istifadәsinin 
iqtisadi sәmәrәliliyidir. 

Belәliklә, informasiya vә bilik mülkiyyәt ob-
yekti olduğu kimi eyni zamanda ictimaidir, 
mәsәlәn, әvvәlki nәsillәrin topladığı vә elmi-
texniki inkişafın әsası olan biliklәr ictimai mül-
kiyyәtdir.  

Sahibkarlıq fәaliyyәtindә iqtisadi varlıq kimi 
informasiya mәhsul (informasiya mәhsulu, 
xidmәti) kimi dövr edir, tәsәrrüfat fәaliyyәti 
prosesindә isә ehtiyat kimi istifadә edilir. İn-
formasiya mәhsulları vә xidmәtlәri informasiya 
bazarında mübadilә edir vә emal, istehsal, mü-
badilә mәrhәlәlәrindә çoxlu özәlliklәrә malik-
dir[18]. 

Bu halda Informasiya iqtisadi mәfhumdur vә 
iqtisadi münasibәtlәrdә ehtiyat kimi iştirak edir 
vә mübadilә üçün spesifik iqtisadi mәhsul ha-
lında istehsal olunur. Ona görә dә vacib mәsә-
lәlәrdәn biri informasiyanın ictimai vә ya özәl 
mülkiyyәt olmasının müәyyәn edilmәsidir. Әs-
lindә yaranma , mәzmunu vә istifadә formasına 
görә informasiya ictimai vә ya özәl mülkiyyәt 
ola bilәr. Başqa sözlә nә vaxt, harada vә necә, 
nә üçün istifadә edilmәsindәn asılı olaraq in-
formasiyanın mülkiyyәt mәnsubiyyәti dәyişә 
bilәr. 

Mәğzinә görә informasiya ictimai mül-
kiyyәtdir. Lakin müәyyәn zaman kәsiyindә in-
formasiya özәl mülkiyyәt ola bilәr, müәyyәn 
fiksә edilmiş zaman anında müәssisәnin poten-
sialının yaranması vә inkişafına aid hәr hansı 
daxili informasiyasını nәzәrdәn keçirә bilәrik.  

İctimai informasiyanın müxtәlif xüsu-
siyyәtlәri vә özәlliklәri var, belә ki, istifadә pro-
sesindә mәhv edilmir, eyni zamanda müxtәlif 
hissәlәrә bölünmür vә müxtәlif insanlar 
tәrәfindәn istifadә olunmaqla, yayılma zamanı 
informasiya tam qiymәtliliyini saxlaya bilmir. 
[13] 

Belәliklә nәticәyә gәlә bilәrik ki, iqtisadi 
münasibәtlәrdә müxtәlif forma vә zaman anında 
informasiya hәm ictimai, hәm dә özәl mülkiyyәt 
ola bilәr. Ona görә dә zaman keçdikcә informa-
siya vә bilik özәl mülkiyyәt dәrәcәsindәn icti-
mai mülkiyyәtә keçir, informasiya vә biliyin 
ictimai fondunu formalaşdırır. 

Vәziyyәtdәn asılı olmayaraq informasiya ba-
zarın eyni zamanda müәyyәn subyektlәrinin 
tәlәblәrini tәmin edir, mәqsәdlәrinә çatmağa 
kömәk edirlәr. Bütün bunlar icmalda informasi-
ya qiymәtliliyi olan informasiya vә mәhsulun 
istifadәçi mәnfәәtinin olmasına zәmin olur. 

İnformasiyanın iqtisadi qiymәtliliyi әmәk 
prosesindә yaradılır. Bunun üçün müәyyәn 
xәrclәr vә yatırımlar tәlәb edilir. İqtisadi 
fәaliyyәtin mәhsulu vә ya ehtiyatı olan informa-
siyanın qiymәtinin yaradılması mexanizmi 
fәrqli xüsusiyyәtlәrә malikdir [17]. Әgәr maddi 
mәhsulların vә xidmәtlәrin qiymәtlәrinin әsas 
tәyin edicisi istehsal xәrclәri olduğu halda, in-
formasiya mәhsullarının qiymәtinin әsas tәyin 
edicisi onun xeyirliliyidir, daha dәqiq desәk, 
onun gәlәcәkdә istifadә edilmәsindәn alınan 
sәmәrәdir. Alıcı üçün informasiyanın sәmәrәli-
liyi biliyin kömәyi ilә alınan qәrarın sәmәrәlili-
yidir. 

Sahibkarlıq fәaliyyәtindә informasiyanın 
qeyri-müyyәnliyin vә riskin azaldılması vasitәsi 
kimi istifadәçiyә qiymәtliliyi qәbul edilәn qәra-
rın sәmәrәliliyi, sәviyyәsi vә qeyri-
müәyyәnliyin azaldılması baxımından asılıdır. 
Bilik gәlәcәkdә әldә edilәcәk mәnfәәtә әsasәn 
kommersiyalaşdırma mәhsulu (texnologiya, 
әmәk vasitәsi vә s.) kimi qiymәtliliyә malik-
dir[18]. 

Belәliklә, iqtisadi fәaliyyәtdә formasından 
asılı olmayaraq informasiyanın olması vә onun 
istifadәsi digәr ehtiyatların istifadәsindәn (kapi-
tal, әmәk ehtiyatları, әmәk) köklü şәkildә fәrq-
lәnir. Bu da informasiyanın istehsal sahәsindә 
dövrü xüsusiyyәtlәrinә tәsir edir. Ona görә dә 
informasiya vә onun ali forması olan biliyin, 
informasiyanın istehsalı prosesinin tәhlilinin vә 
onun ehtiyat vә mәhsula çevrilmәsinin öy-
rәnilmәsinә maraq gündәn-günә artır. 

Aydındır ki, informasiya iqtisadiyyatı şәrai-
tindә yeni informasiya siqnallarının vә biliyin 
emalı sürәti vә keyfiyyәti ön plana gәtirilir. İqti-
sadi inkişafa istiqamәtlәnmә müәssisәnin, baza-
rın vә milli iqtisadiyyatın dayanıqlılığına vә 
qeyri-müәyyәnliliyinә tәsir edir. 

İqtisadi fәaliyyәtdә ehtiyat kimi çıxış edәn 
informasiyanın fәrqlәndirici xüsusiyyәtlәrindәn 
biri onun müәyyәn dәqiq vaxtda istifadә 
edilmәsidir. 

Digәr xüsusiyyәti: istehsalatda maddi ehtiyat 
kimi istifadә edilәn informasiya öz qiymәtini bu 
prosesdә istehsal edilәn yeni mәhsul vә 
xidmәtlәrin üzәrinә әlavә edir vә nәticәdә isteh-
sal dövrünün sonunda varlığını bitirir. İnforma-
siya ehtiyat kimi mәhv olmur, istehsalda isti-
fadәdәn sonra aktuallığın itirilmәsi vә ya onun 
gәlәcәkdә istifadә edilә bilmәdiyi üçün iqtisadi 
qiymәtini itirir. 

İnformasiya müәyyәn zaman mәhdudiyyәti 
xüsusiyyәtinә malikdir. Ona görә dә informasi-
yanın tәtbiqindәn alınan sәmәrә onun qәbul vә 
istifadә sürәtindәn asılıdır[18]. 

Bütün ehtiyatlarda olduğu kimi informasiya 
ehtiyatının yayılması vә mübadilәsinin әsas 
üsullarından biri bazardır. İnformasiya bazarı 
müәyyәn xüsusiyyәtlәrinә görә digәr bazarlar-
dan fәrqlәnir. İnformasiya bazarı mal vә 
xidmәtlәr bazarına mәxsus olmayan özәlliklәrә 
malikdir. Bu bazarın agentlәrin fәaliyyәti dә 
digәrlәrindәn fәrqlәnir. Bütün bunlar informasi-
ya bazarının tәdqiq edilmәsini, tәşkilati 
mәsәlәlәrin öyrәnilmәsini, heyәtin hazırlanma-
sını, tәnzimlәnmәsini praqnozlaşdırılmasını 
şәrtlәndirir. İnformasiya bazarı digәr bazarların 
tәrkib hissәsi deyil.  

Tәcrübә göstәrir ki, sosial-iqtisadi mühitdә 
informasiyaya alıcı tapmaq olmur. İctimaiyyәt 
bir çox istehsal vә ticarәt üçün yararlı olan in-

formasiyanı mal-pul münasibәtlәrindә çıxarmaq 
istәyir. Bura hәyat şәraiti haqqında, tәhsildә 
istifadә edilәn biliklәr, elm vә elmi-texniki 
fәaliyyәti dәstәklәyәn, sәhiyyә haqqında infor-
masiya aiddir. Bu informasiyaların hazırlanması 
vә yayılması xәrclәrini dövlәt öz üzәrinә götü-
rür[19].  

Belәliklә, müәyyәn edildi ki, informasiya 
istәnilәn iqtisadi agentә lazımdır. Digәr tәrәfdәn 
istehsalçı da öz informasiyası ilә dә bölüşmәli-
dir. Burda isә informasiya-kommunikasiya 
texnologiyaları kömәyә gәlir.  

 
NӘTİCӘ 
İnformasiya strukturuna görә real qiymәtә 

malikdir. Birbaşa tәtbiq üçün olan informasiya-
nın istifadәsinin xüsusi struktura ehtiyacı var, 
bunun da qiymәti var. İnformasiyanın xüsu-
siyyәti әnәnәvi ehtiyatların analoji xüsu-
siyyәtlәrinә uyğun gәldiyindәn informasiya 
istehsalının tәhlilindә bir çox iqtisadi göstәri-
cilәrin (qiymәti, mәblәği, tutumlar, gәlir vә s.) 
istifadәsinә zәmin yaranır. 

İnformasiya iqtisadi ehtiyat kimi mәhdud 
sayda mübadilә üçün nәzәrdә tutulur. Bu halda 
ona ödәnişli tәlәbat olur. 

İnformasiyanın qiymәtliliyi vә ya sәmәrәlili-
yi istifadәçiyә әlavә azadlıq vermәk imkanından 
ibarәtdir. İnformasiya mümkün alternativlәr 
imkanını genişlәndirir vә onun nәticәsini düz-
gün qiymәtlәndirmәyә kömәk edir.  

İnformasiya ehtiyatı – ayrıca sәnәdlәr vә ya 
sәnәd massivlәri, informasiya sistemlәrindә 
sәnәd vә sәnәd massivlәridir (kitabxana, arxiv, 
fond, verilәnlәr bankı, digәr informasiya sis-
temlәrindә). 

Sәnәd massivlәri öz-özlüyündә yaranır. On-
larda müxtәlif formalarda insan biliklәri verilir. 
Belәliklә, informasiya ehtiyatları – insanlar 
tәrәfindәn cәmiyyәtdә sosial istifadә üçün yara-
dılmış vә maddi daşıyıcılarda qeyd olunan bi-
liklәrdir.  

Cәmiyyәtin informasiya ehtiyatlarını bilik 
kimi qәbul etsәk, onda informasiyanı toplayan, 
cәmlәşdirәn, tәhlil edәn, yaradan vә s. insanların 
әmәyidir.  

Bu biliklәr sәnәd, verilәnlәr bazası, biliklәr 
bazası, alqoritm, kompüter proqramı, ,elm 
әdәbiyyat şәkildә maddilәşdiriliblәr. 

Ölkәnin, regionun, tәşkilatın informasiya eh-
tiyatları strateji ehtiyat kimi qiymәtlәndirilmәli-
dir. Onlar vacibliyinә görә mәhsul, enerji, fay-
dalı qazıntılar vә s. ehtiyatlara bәrabәrdir.  

Dünya informasiya ehtiyatlarının inkişafı 
aşağıdakı mühüm iqtisadi elementlәrin yaran-
masına imkan vermişdir: 
 informasiya xidmәtlәri üzrә fәaliyyәti 

qlobal insan fәaliyyәtinә çevirmәyә;  
 dünya vә dövlәt daxili informasiya ehti-

yatları bazarını formalaşdırmağa  
 region vә dövlәtin verilәnlәr bazası ehti-

yatlarını yaratmağa 
 firma, bank, birja, istehsalat, ticarәt vә s. 

yerlәrdә informasiyanın yerindә istifadә 
edilmәsi hesabına verilәn qәrarların operativli-
yini artırmağa 
 informasiya ehtiyatlarının yaranması, 

sistemlәşdirilәrәk istifadәsi bilik iqtisadiyyatının 
formalaşmasına, son nәticәdә onların әsasında 
iqtisadi inkişafın innovasiyalar üzәrindә qurul-
ması üçün mühüm әhәmiyyәt kәsb edir.  

Гёкхан Озкундакчи 
Место информации в экономике знаний 

 
Резюме 

В статье раскрыта роль информации в экономике знаний. Автор исследовал сходства и различия 
между информацией, данными и знанием, дал их свойства. В результате информация оценена в 
качестве стратегического ресурса. 

Ключевые слова: экономика знания, информация, данные, знание, информационное обеспечение. 
 

Gokhan Ozkundakcı 
The place of information in the knowledge economy 

 
Abstract  

 Purpose of the study - The purpose of the article is to show the role of information in the knowledge eco-
nomy. The author explored the features of information, similarity and distinctions between information, 
knowledge and knowledge. As a result, information is regarded as a strategic resource. 

Keywords: knowledge economy, information, given, knowledge, information supply. 

